
GOUVÈNÈ CUOMO MANDE ETA A EDE VIL NAN LONG ISLAND KI PA GEN ANPIL SÈL POU WOUT NAN 

MOMAN YON GWO TANPÈT NÈJ AP RIVE SOU YO 

 

Nouvo Reyalite Move Tan ak Pakèt Tanpèt Nèj Fini ak Stòk yo 

 

Gouvènè Andrew M. Cuomo jodi a te anonse Depatman Transpò Eta New York (NYSDOT) ap ede 

minisipalite sou Long Island ki pa gen ase stòk sèl wout akòz pakèt tanpèt nèj ane sa. Eta a pral bay yon 

total 400 tòn sèl nan vil ki nan Konte Nassau ak Suffolk pou tanpèt demen an jiskaske yo ka refè stòk yo. 

Efò sa vini nan moman yo prevwa yon lòt gwo tanpèt nèj ki pral jete jiska 8 pous nouvo nèj sou Long 

Island, apre chit nèj 10 pous lendi a. 

 

“Fas ak sezon ivè malouk sa, gouvènman eta nou an sou teren an pou bay asistans pou ede kominote 

lokal sou Long Island ak nan New York, ” te deklare Gouvènè Cuomo. “Sekirite se premye priyorite nou, 

epi se poutèt sa Eta a ap entèveni jodi a pou ede vil sou Long Island refè stòk sèl yo pandan y ap prepare 

yo pou pwochen tanpèt ivè a ki sanble pral pote lapli vègla ak glas. Mwen mande tout Nouyòkè prese 

prese pou yo swiv bilten nouvèl pou wout ki ka fèmen pandan siklòn lan ap vale teren, pou yo evite 

vwayaje si posib epi toujou sonje pou pran prekosyon.” 

 

Eta a resevwa yon kantite demann ki soti nan vil nan Konte Nassau ak Suffolk pou sèl wout anplis pou 

ede ak siklòn lan ki prevwa pou l kòmanse pandan lanwit lan. Apati jodi a, NYSDOT pral resevwa livrezon 

sèl anplis ki pral founi stòk kap sifi pou siklòn demen an.  

 

Long Island sibi yon kantite tanpèt nèj ki depase mwayèn lan ivè sa, sa ki mete yon presyon son stòk sèl 

yo. Pandan premye mwatye sezon nèj ak glas ivè a, NYSDOT itilize 46.000 tòn sèl sou Long island, sa ki 

depase mwayèn lan ki ozanviwon 30.000 tòn chak ivè.  

 

Apeprè tout Eta a anba yon Avètisman pou Siklòn Ivè apati aswè a kap kontinye jiska mèkredi. Siklòn lan 

sipoze jete toupatou ant 6 ak 14 pous nèj. 

